
«ԵՐԵՎԱՆ ՔԱՂԱՔԻ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԱԳԱԾՈՏՆԻ ՄԱՐԶԻ ԱՇՏԱՐԱԿ ՀԱՄԱՅՆՔԻ ՍԱՍՈՒՆԻԿ ԲՆԱԿԱՎԱՅՐԻ ՎԱՐՉԱԿԱՆ ՍԱՀՄԱՆՆԵՐՈՒՄ ԳՏՆՎՈՂ ՈՐՈՇ ՏԱՐԱԾՔՆԵՐԻ ՆԿԱՏՄԱՄԲ ՀԱՆՐՈՒԹՅԱՆ ԳԵՐԱԿԱ ՇԱՀ ՃԱՆԱՉԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

		1. ՀՀ ֆինանսների նախարարություն
	01.04.2024

	
	N 01/11-1/6943-2024

	ՀՀ ֆինանսների նախարարությունն ուսումնասիրել է «Հայաստանի Հանրապետության կառավարության 2024 թվականի հունվարի 4-ի N 28-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագիծը և հայտնում է, որ դիտողություններ և առաջարկություններ չունի:
	

	2. ՀՀ կադաստրի կոմիտե

	27.03.2024

	
	N ՍԹ/4936-2024

	Ի պատասխան Ձեր 2024 թվականի մարտի 20-ի N 01/9.1.2/8497-2024 գրության՝ հայտնում ենք, որ «Հայաստանի Հանրապետության կառավարության 2024 թվականի հունվարի 4-ի N 28-Ն որոշման մեջ փոփոխություն կատարելու մասին» ՀՀ կառավարության որոշման նախագծի փաթեթի վերաբերյալ առաջարկություններ չունենք:
	

	3. ՀՀ քաղաքաշինության կոմիտե
	21.03.2024

	
	N 01/11.3/4136-2024

	«Հայաստանի Հանրապետության կառավարության 2024 թվականի հունվարի 4-ի N 28-Ն որոշման մեջ փոփոխություն կատարելու մասին» ՀՀ կառավարության որոշման նախագծի փաթեթի վերաբերյալ ՀՀ քաղաքաշինության կոմիտեն դիտողություններ և առաջարկություններ չունի:
	

	4. ՀՀ տարածքային կառավարման և ենթակառուցվածքների նախարարություն
	04.04.2024

	
	N ԳՍ/14.1/9328-2024

	1․ Նախագծի  2-րդ կետի 3-րդ ենթակետը շարադրել հետևյալ խմբագրությամբ և լրացնել նոր 4-րդ ենթակետ․
«3) Լիազորել Հայաստանի Հանրապետության Արագածոտնի մարզպետին`  Հայաստանի Հանրապետության Արագածոտնի մարզի Աշտարակ համայնքի Սասունիկ բնակավայրի վարչական սահմաններում գտնվող հողատարածքների ընթացքում հանդես գալ Հայաստանի Հանրապետության անունից: 
4) Երևան քաղաքի վարչական տարածքում գտնվող օտարվող սեփականության մասով օտարման գործառույթների իրականացումը պատվիրակել Երևանի քաղաքապետին (այսուհետ՝ լիազոր մարմին)։» 
2․ ըստ այդմ՝ նախագծի 2-րդ կետի համարակալումը խմբագրել։
3․ Հաշվի առնելով վերը նշված առաջարկությունը և փոփոխությունները, ինչպես նաև այն, որ հիմնավորման մեջ նշված խորհրդակցություններում Հայաստանի Հանրապետության տարածքային կառավարման և ենթակառուցվածքների նախարարությունը չի առաջարկել նախագծով նախատեսված կարգավորումները՝ նախագծի հիմնավորման 1-ին կետի  «Հայաստանի Հանրապետության կառավարության 2024 թվականի հունվարի 4-ի N 28-ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) հիմքում դրվել են նաև Որոշման իրագործման նպատակով Հայաստանի Հանրապետության տարածքային կառավարման և ենթակառուցվածքների նախարարության և Երևանի քաղաքապետարանի հետ տեղի ունեցած խորհրդակցությունները, որոնց արդյունքում պարզ է դարձել, որ սեփականության օտարման գործընթացը թե՛ գործիքակազմի և թե՛ փորձառության տեսանկյունից ավելի նպատակահարմար է կազմակերպել Հայաստանի Հանրապետության տարածքային կառավարման և ենթակառուցվածքների նախարարության, իսկ Երևան քաղաքի տարածքում` Երևանի քաղաքապետարանի միջոցով։» պարբերությունը հանել  կամ խմբագրել։ 
4․ Նախագծով նախատեսվում է որոշումը ամբողջությամբ շարադրել նոր խմբագրությամբ, մինչդեռ որոշման հավելվածները փաթեթում ներառված չեն, ուստի նախագծի փաթեթի վերաբերյալ կարծիք հնարավոր է տրամադրել միայն նախագծի փաթեթի ամբողջական ներկայացման դեպքում՝ կից հավելվածներով:
Միաժամանակ տեղեկացնում ենք, որ նախագծի փաթեթը ներկայացրել ենք Երևանի քաղաքապետարանի քննարկմանը և տրամադրում ենք վերջինիս դիրքորոշումը։
Հաշվի առնելով վերոգրյալը՝ ՀՀ տարածքային կառավարման և ենթակառուցվածքների նախարարությունը «Հայաստանի Հանրապետության կառավարության 2024 թվականի հունվարի 4-ի N 28-ն որոշման մեջ փոփոխություն կատարելու մասին» ՀՀ կառավարության որոշման նախագծի վերաբերյալ վերջնական դիրքորոշում կհայտնի միայն նախարարության և Երևանի քաղաքապետարանի կարծիքների համաձայն լրամշակված նախագծի փաթեթի ներկայացման պարագայում։
	Ընդունվել են:
Նախագիծը լրամշակվել է ներկայացված առաջարկությունների հիման վրա և կրկին ուղարկվել է ՀՀ տարածքային կառավարման և ենթակառուցվածքների նախարարություն՝ վերջնական դիրքորքշման:






























	5. Երևանի քաղաքապետարան
	02.04.2024

	
	N 01/54594-24

	Նախագծի 1-ին կետով առաջարկվում է Հայաստանի Հանրապետության կառավարության 2024 թվականի հունվարի 4-ի N 28-Ն որոշումը շարադրել նոր խմբագրությամբ՝ համաձայն հավելվածի:
Նախագծին կից ներկայացված նոր խմբագրությամբ շարադրվող Հայաստանի Հանրապետության կառավարության 2024 թվականի հունվարի 4-ի N 28-Ն որոշման 2-րդ կետի 1-ին ենթակետով առաջարկվում է նախատեսել, որ նույն որոշմամբ նախատեսված տարածքների ձեռքբերող է Հայաստանի Հանրապետությունը, իսկ նույն կետի 3-րդ ենթակետով նախատեսվում է, որ նախատեսված օտարման գործառույթների իրականացումը համակարգող պետական մարմինը և Արագածոտնի մարզի Աշտարակ համայնքի Սասունիկ համայնքի վարչական սահմաններում գտնվող օտարվող սեփականության մասով օտարման գործառույթների իրականացման համար պատասխանատու պետական մարմինը Հայաստանի Հանրապետության տարածքային կառավարման և ենթակառուցվածքների նախարարությունն է, իսկ սեփականության օտարման գործառույթների իրականացումը Երևան քաղաքի վարչական տարածքում գտնվող օտարվող սեփականության մասով պատվիրակվում է Երևանի քաղաքապետին (այսուհետ՝ Լիազոր մարմին):
Այս առումով հայտնում ենք, որ Հայաստանի Հանրապետության կառավարության 2024 թվականի հունվարի 4-ի N 28-Ն որոշման (այսուհետ նաև՝ Որոշում) մեջ տարածքի ձեռքբերող էր հանդիսանում «Ակադեմիական քաղաք» հիմնադրամը, որպես Հայաստանի Հանրապետության կողմից ստեղծված կազմակերպություն, մինչդեռ Նախագծով վերը նշված տարածքի ձեռքբերող պետք է հանդիսանա Հայաստանի Հանրապետությունը: 
Հաշվի առնելով նշված տարածքների նկատմամբ հանրության գերակա շահ ճանաչելու մասին Հայաստանի Հանրապետության կառավարության որոշման մեջ նման էական պայմանի փոփոխությունը և այն հանգամանքը, որ «Ակադեմիական քաղաք» հիմնադրամը, հանդիսանալով վերը նշված տարածքի ձեռքբերող, Որոշումն ուժի մեջ մտնելու օրվան /ուժի մեջ է մտել 18.01.2024թ./ հաջորդող 7-օրյա ժամկետում Որոշման ծանուցումն արդեն իսկ ուղարկել է օտարվող սեփականության սեփականատերերին և օտարվող սեփականության նկատմամբ պետական գրանցում ունեցող գույքային իրավունքներ ունեցող անձանց՝ առաջարկում ենք քննարկման առարկա դարձնել Հայաստանի Հանրապետության կառավարության 2024 թվականի հունվարի 4-ի N 28-Ն որոշումն ուժը կորցրած ճանաչելու և հանրության գերակա շահ ճանաչելու մասին նոր Հայաստանի Հանրապետության կառավարության որոշման նախագիծ ներկայացնելու հարցը:
Սույն առաջարկը պայմանավորված է նաև հետևյալ հանգամանքով. 
Նախագծին կից ներկայացված նոր խմբագրությամբ շարադրվող Հայաստանի Հանրապետության կառավարության 2024 թվականի հունվարի 4-ի N 28-Ն որոշման 3-րդ կետում նշվում է, որ նույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:
Այս առումով հայտնում ենք, որ Հայաստանի Հանրապետության կառավարության 2024 թվականի հունվարի 4-ի N 28-Ն որոշումն արդեն իսկ պաշտոնապես հրապարակվել է 08.01.2024 թվականին, ուստի, ներկայացված Նախագծով առաջարկվող կարգավորումները նոր ձեռքբերողի կողմից՝ Նախագծով նախատեսված աշխատանքների կատարման համար սահմանված ժամկետների սպառված լինելու տեսանկյունից խնդրահարույց են:
Հայտնում ենք նաև, որ «Նորմատիվ իրավական ակտերի մասին» օրենքի 13-րդ հոդվածի 9-րդ մասի համաձայն՝ «(...) նորմատիվ իրավական ակտով հաստատվող կանոնները, կանոնադրությունները, կարգերը, ցանկերը, աղյուսակները և այլն ամրագրվում են (կամ ձևակերպվում են) նորմատիվ իրավական ակտի անբաժանելի մաս համարվող հավելվածների ձևով: Հավելվածներն առանց տվյալ նորմատիվ իրավական ակտի իրավաբանական ուժ չունեն: Նորմատիվ իրավական ակտի համապատասխան մասերը հղում են պարունակում այդ հավելվածներին (...)»:
Տվյալ պարագայում հայտնում ենք, որ Նախագծով նախատեսվում է Որոշումը ամբողջությամբ շարադրել նոր խմբագրությամբ, մինչդեռ Որոշման հավելվածները Նախագծին կից ներկայացված չեն:
Այս առումով նկատի ունենալով վերոգրյալը՝ հայտնում ենք, որ Նախագծի վերաբերյալ կարծիք հնարավոր է տրամադրել միայն Նախագծի ամբողջական ներկայացման դեպքում՝ կից հավելվածներով:
Միաժամանակ, անդրադառնալով Հայաստանի Հանրապետության կառավարության 2024 թվականի հունվարի 4-ի N 28-Ն որոշմանը՝ հայտնում ենք, որ Որոշմանը կցված հավելվածներն ամբողջությամբ խնդրահարույց են, քանի որ դրանցում ներառված տվյալների համաձայն՝ ցանկում առկա են քաղաքացիներին և իրավաբանական անձանց պատկանող գույքային միավորներ, մինչդեռ միևնույն ժամանակ, նույն ցանկում հիշյալ ծածկագրերի դիմաց որպես գույքային իրավունքի պետական գրանցման վերաբերյալ տվյալներ նշված է, որ իրավունքի պետական գրանցում կատարված չէ:
Տվյալ պարագայում պարզ չէ, թե Հավելվածներում ներառված տվյալները ինչ պաշտոնական տվյալների հիման վրա են լրացվել, քանի որ Հավելվածներում մի սյունակում նշված են գույքային իրավունքի սուբյեկտները, իսկ մյուս սյունակում՝ նշված է, որ նույն գույքի մասով իրավունքի որևէ պետական գրանցում առկա չէ:
Հայտնում ենք նաև, որ տվյալ պարագայում պարզ չէ, թե օտարման գործառույթները, այդ թվում՝ օրենքով պահանջվող պատշաճ ծանուցման պահանջն ինչպես է ապահովվելու:
Այս առումով հայտնում ենք, որ Հայաստանի Հանրապետության Սահմանադրության 184-րդ հոդվածի համաձայն՝ համայնքի տարածքում գտնվող հողը, բացառությամբ պետությանը, ինչպես նաև ֆիզիկական ու իրավաբանական անձանց պատկանող հողերի, համայնքի սեփականությունն է:
Նախագծի վերաբերյալ հայտնում ենք նաև հետևյալը.
Նախագծին կից ներկայացված նոր խմբագրությամբ շարադրվող Հայաստանի Հանրապետության կառավարության 2024 թվականի հունվարի 4-ի N 28-Ն որոշման 2-րդ կետի 3-րդ ենթակետով նախատեսվում է, որ նախատեսված օտարման գործառույթների իրականացումը համակարգող պետական մարմինը և Արագածոտնի մարզի Աշտարակ համայնքի Սասունիկ համայնքի վարչական սահմաններում գտնվող օտարվող սեփականության մասով օտարման գործառույթների իրականացման համար պատասխանատու պետական մարմինը Հայաստանի Հանրապետության տարածքային կառավարման և ենթակառուցվածքների նախարարությունն է, իսկ սեփականության օտարման գործառույթների իրականացումը Երևան քաղաքի վարչական տարածքում գտնվող օտարվող սեփականության մասով պատվիրակվում է Երևանի քաղաքապետին (այսուհետ՝ Լիազոր մարմին):
Նույն կետի 4-րդ ենթակետով նախատեսվում է, որ նույն որոշմամբ հանրության գերակա շահ ճանաչված տարածքների և այդ տարածքներում առկա սեփականության օբյեկտների նկարագրության արձանագրության կազմման գործառույթներն իրականացնում է լիազոր մարմինը:
«Հանրության գերակա շահերի ապահովման նպատակով սեփականության օտարման մասին» օրենքի 7-րդ հոդվածի 2-րդ մասի համաձայն՝ հանրության գերակա շահ ճանաչելու մասին կառավարության որոշման մեջ նշվում են՝
ա) հանրության գերակա շահը, որի համար պետք է օտարվի սեփականությունը.
բ) օտարվող սեփականության ձեռքբերողը. (...)
ե) տվյալ օտարման գործառույթների իրականացումը համակարգող, իսկ եթե ձեռքբերողը պետությունն է, ապա նաև սեփականության օտարման գործառույթների իրականացման համար պատասխանատու պետական մարմինը (այսուհետ՝ լիազոր մարմին).
Հայաստանի Հանրապետության կառավարությունն իրավունք ունի սույն մասի «ե» կետով նախատեսված լիազոր մարմնի գործառույթը` Երևան քաղաքի վարչական տարածքում գտնվող օտարվող սեփականության մասով, որպես պատվիրակված լիազորություն պատվիրակելու Երևանի քաղաքապետին:
Այս առումով հայտնում ենք, որ առաջարկվող կարգավորումից պարզ չէ Լիազոր մարմնի գործառույթը ում է վերապահվում, ում  կողմից պետք է իրականացվի որոշումը 7-օրյա ժամկետում ծանուցելու աշխատանքները, ով է իրականացնելու օտարման գործառույթները: Տվյալ պարագայում հայտնում ենք, որ Նախագծով նախատեսված կարգավորումներն անհրաժեշտ է հստակեցնել՝ Լիազոր մարմնին Երևան քաղաքում և Սասունիկ համայնքում նշելով հստակ և առանձին՝ «Հանրության գերակա շահերի ապահովման նպատակով սեփականության օտարման մասին» օրենքի պահանջների պահպանմամբ:
Բացի այդ, Նախագծով սահմանվել է նկարագրության արձանագրության կազմման ժամկետ մինչև 2024 թվականի օգոստոսի 1-ը: Նշվածի կապակցությամբ հայտնում ենք, որ անհրաժեշտ է նշված ժամկետը սահմանել որոշման ընդունման պահից հաշված որոշակի ժամկետով: 
Միևնույն ժամանակ, հայտնում ենք, որ Նախագծին կից ներկայացված նոր խմբագրությամբ շարադրվող Հայաստանի Հանրապետության կառավարության 2024 թվականի հունվարի 4-ի N 28-Ն որոշման 2-րդ կետի 8-րդ ենթակետն անհրաժեշտ է հանել:
Նկատի ունենալով վերոգրյալը՝ հայտնում ենք, որ Նախագծով առաջարկվող կարգավորումները ամբողջությամբ վերանայման կարիք ունեն:
Նախագծի վերաբերյալ ամբողջական կարծիք կներկայացվի միայն Նախագիծը՝ կից հավելվածներով ներկայացնելու դեպքում:
	Ընդունվել են:
Նախագիծը լրամշակվել է ներկայացված առաջարկությունների հիման վրա և կրկին ուղարկվել է Երևանի քաղաքապետարան՝ վերջնական դիրքորաշման:





































































































































	6. ՀՀ արդարադատության նախարարություն
	23.04.2024

	
	N /27.3/15876-2024

	1. «Հայաստանի Հանրապետության կառավարության 2024 թվականի հունվարի 4-ի N 28-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վավերապայմաններն անհրաժեշտ է համապատասխանեցնել «Նորմատիվ իրավական ակտերի մասին» օրենքի 11-րդ հոդվածի 1-ին մասի 4-րդ կետին, համաձայն որի՝ նորմատիվ իրավական ակտի վավերապայմաններն են հերթական (գրանցման) համարը և նշում դրա բնույթի մասին:
2. Նախագծի նախաբանում «օրենքի» բառից առաջ կիրառվող «Հայաստանի Հանրապետության» բառերն անհրաժեշտ է հանել՝ հիմք ընդունելով «Նորմատիվ իրավական ակտերի մասին» օրենքի 18-րդ հոդվածը:
3. Նախագծի 1-ին կետի «՝ համաձայն հավելվածի» բառերն առաջարկում ենք հանել, իսկ նոր խմբագրվող որոշումը նախատեսել Նախագծի 1-ին կետով: Միաժամանակ, Նախագծի Հավելվածի 3-րդ կետն անհրաժեշտ է հանել:
4. Նախագծի Հավելվածի (այսուհետ՝ Հավելված) 1-ին կետի համաձայն՝ Հայաստանի Հանրապետության կառավարության 2023 թվականի հոկտեմբերի 19-ի N 1802-Լ որոշմամբ հաստատված «Ակադեմիական քաղաք» ծրագրի (այսուհետ՝ ծրագիր) իրականացման նպատակով սույն որոշման N 1 հավելվածում ներկայացված` Ակադեմիական քաղաքի կառուցման համար նախատեսվող տարածքի սահմանագծերում ներառված և սույն որոշման NN 2 և 3 հավելվածներում նկարագրված՝ Երևան քաղաքի և Հայաստանի Հանրապետության Արագածոտնի մարզի Աշտարակ համայնքի Սասունիկ բնակավայրի վարչական սահմաններում գտնվող որոշ տարածքների նկատմամբ ճանաչել հանրության գերակա շահ: (…)
Հավելվածի 1-ին կետից բխում է, որ հանրության գերակա շահ է ճանաչվելու Որոշման N 1 հավելվածում ներկայացված Ակադեմիական քաղաքի կառուցման համար նախատեսվող տարածքի սահմանագծերում ներառված և NN 2 և 3 հավելվածներում նկարագրված վարչական սահմաններում գտնվող որոշ տարածքների նկատմամբ:
Հայաստանի Հանրապետության կառավարության 2024 թվականի հունվարի 4-ի N 28-Ն որոշման (այսուհետ՝ Որոշում) Հավելվածներում հստակ սահմանված են այն տարածքները, որոնց նկատմամբ նախատեսվում է ճանաչել հանրության գերակա շահ:
Սույն դեպքում, եթե Նախագծի նպատակն է ճանաչել հանրության գերակա շահ Որոշման Հավելվածներում ներկայացված ողջ տարածքների նկատմամբ, ապա առաջարկում ենք Հավելվածի 1-ին կետի «որոշ տարածքների» բառերը փոխարինել «տարածքների» բառով, իսկ եթե Նախագծի նպատակն է հանրության գերակա շահ ճանաչել Որոշման Հավելվածներով սահմանված որոշ տարածքների նկատմամբ, ապա անհրաժեշտ է հստակ նշել այդ տարածքները: 
Բացի այդ, Հավելվածի 1-ին կետում կիրառվում է «տարածքի սահմանագծերում» ձևակերպումը, մինչդեռ Հայաստանի Հանրապետության կառավարության 2024 թվականի հունվարի 4-ի N 28-Ն որոշման (այսուհետ՝ Որոշում) Հավելված 1-ի վերնագրում կիրառվում է «տարածքի մոտավոր սահմանագիծ» ձևակերպումը: 
Վերոգրյալը հաշվի առնելով՝ անհրաժեշտ է Նախագծի Հավելվածի 1-ին կետում և Որոշման Հավելված 1-ի վերնագրում կիրառվող ձևակերպումները համապատասխանեցնել միմյանց:
5. Նախագծով հանրության գերակա շահ ճանաչվող տարածքների մի մասը հանդիսանում է համայնքային սեփականություն, իսկ գույք ձեռք բերողը Հայատանի Հանրապետությունն է:
Հայաստանի Հանրապետության հողային օրենսգրքի 66-րդ հոդվածի 1-ին մասի 11-րդ կետի համաձայն պետության և համայնքների սեփականություն հանդիսացող հողամասերի ուղղակի վաճառքը կատարվում է հանրության գերակա շահերի ապահովման նպատակով օտարվող սեփականությունը ձեռք բերողին, եթե պետության կամ համայնքի սեփականությունը հանդիսացող հողամասը սահմանակից է օտարվող սեփականությանը և անհրաժեշտ է օտարման նպատակի իրագործման և օտարման հիմք հանդիսացող գործունեության իրականացման համար, կամ պետական կամ համայնքային սեփականություն հանդիսացող հողամասը չօտարելու դեպքում այն կորցնելու է տնտեսական կամ գործառութային այն նշանակությունը, որն ուներ մինչև սահմանակից սեփականության օտարումը: Սույն կետով նախատեսված հիմքով պետական հողամասերի օտարման դեպքում հողամասերի ուղղակի վաճառքն իրականացվում է կառավարության համաձայնությամբ, որը տրամադրվում է հանրության գերակա շահ ճանաչելու մասին կառավարության որոշմամբ:
Սույն դեպքում, Նախագծի կարգավորումներից պարզ չէ, թե ինչ կարգով է համայնքային սեփականություն հանդիսացող գույքը փոխանցվելու պետությանը, ուստի անհրաժեշտ է Նախագծի կարգավորումները հստակեցնել:
6. Հավելվածի 2-րդ կետի 5-րդ ենթակետով նախատեսվում է սահմանել, որ սույն որոշումն ուժի մեջ մտնելու օրվան հաջորդող 7-օրյա ժամկետում պատշաճ ձևով ուղարկվում է օտարվող սեփականության սեփականատերերին և օտարվող սեփականության նկատմամբ պետական գրանցում ունեցող գույքային իրավունքներ ունեցող անձանց:
Այսպիսով, Հայաստանի Հանրապետության կառավարության 2024 թվականի հունվարի 4-ի N 28-Ն որոշումն ուժի մեջ է մտել 2024 թվականի հունվարի 18-ին, և այդ օրվան հաջորդող 7-օրյա ժամկետում, ըստ էության, որոշումը պետք է ուղարկվեր օտարվող սեփականության սեփականատերերին և օտարվող սեփականության նկատմամբ պետական գրանցում ունեցող գույքային իրավունքներ ունեցող անձանց:
Սույն դեպքում, հաշվի առնելով այն հանգամանքը, որ Որոշումը ամբողջությամբ շարադրվում է նոր խմբագրությամբ, որում կատարվում են զգալի փոփոխություններ և որի 2-րդ կետի 5-րդ ենթակետի համաձայն որոշումն ուժի մեջ մտնելու օրվան հաջորդող 7-օրյա ժամկետում այն պետք է ուղարկվի օտարվող սեփականության սեփականատերերին և օտարվող սեփականության նկատմամբ պետական գրանցում ունեցող գույքային իրավունքներ ունեցող անձանց՝ առաջարկում ենք Հայաստանի Հանրապետության կառավարության 2024 թվականի հունվարի 4-ի N 28-Ն որոշումն ուժը կորցրած ճանաչել և այն ընդունել նոր իրավական ակտի տեսքով, քանի որ նախատեսվող կարգավորման արդյունքում պարզ չէ 7-օրյա ժամկետը վերաբերում է նոր խմբագրությամբ շարադրվող որոշումն ուղարկելուն, թե ոչ: 
7. Հավելվածի 2-րդ կետի 8-րդ ենթակետի «հողամասերի» բառն անհրաժեշտ է փոխարինել «տարածքների» բառով՝ նկատի ունենալով Հավելվածի 2-րդ կետի 1-ին ենթակետում, Որոշման Հավելվածների վերնագրերում կիրառվող ձևակերպումները:
8. Միաժամանակ, հաշվի առնելով այն հանգամանքը, որ Նախագծի 1-ին կետով նախատեսվում է Հայաստանի Հանրապետության կառավարության 2024 թվականի հունվարի 4-ի N 28-Ն որոշումը շարադրել նոր խմբագրությամբ, իսկ Նախագծի Հավելվածի 3-րդ կետից հետո կիրառվում է «Հավելված 1 Հավելված 2 Հավելված 3» բառերը, սակայն բացակայում է նշված հավելվածների բովանդակությունը և հիմք ընդունելով «Նորմատիվ իրավական ակտերի մասին» օրենքի 13-րդ հոդվածի 9-րդ մասը, համաձայն որի՝ նորմատիվ իրավական ակտով հաստատվող կանոնները, կանոնադրությունները, կարգերը, ցանկերը, աղյուսակները և այլն ամրագրվում են (կամ ձևակերպվում են) նորմատիվ իրավական ակտի անբաժանելի մաս համարվող հավելվածների ձևով:(…)՝ հարկ է նկատի ունենալ, որ պաշտոնական ինկորպորացման ժամանակ Հավելվածների բովանդակությունը արտացոլված չի լինելու հավելվածներում:
	Ընդունվել է։
Կատարվել է համապատասխան լրացում։






Ընդունվել է։
Կատարվել է համապատասխան փոփոխություն։


Ընդունվել է մասամբ։
Կատարվել է համապատասխան փոփոխություն։


Ընդունվել է։
Կատարվել է համապատասխան փոփոխություն։
































Համայնքային սեփականություն հանդիսացող գույքն օտարվելու է տվյալ Կառավարության որոշման հիման վրա՝ Հանրության գերակա շահերի ապահովման նպատակով սեփականության օտարման մասին ՀՀ օրենքով սահմանված կարգով։

















Ընդունվել է մասամբ։
Համապատասխան կետը հանվել է Հավելվածից և սահմանվել նախագծում։




















Ընդունվել է։



Ընդունվել է։
Հավելվածները ներառվել են։

	7. ՀՀ տարածքային կառավարման և ենթակառուցվածքների նախարարություն
	15.05.2024

	
	N ԳՍ/14.1/15742-2024

	[bookmark: _Hlk163029320]ՀՀ տարածքային կառավարման և ենթակառուցվածքների նախարարությունը քննարկել է «Հայաստանի Հանրապետության կառավարության 2024 թվականի հունվարի 4-ի N 28-ն որոշման մեջ փոփոխություն կատարելու մասին» կառավարության որոշման նախագծի փաթեթը և առաջարկում է հետևյալը․
նախագծի 2-րդ կետը և նախագծի 1-ին կետի համաձայն նոր խմբագրությամբ շարադրվող Հավելվածի  2-րդ կետի 6-րդ ենթակետը «Սույն  որոշումն ուժի մեջ մտնելու օրվան հաջորդող 7-օրյա ժամկետում պատշաճ ձևով ուղարկվում է օտարվող սեփականության սեփականատերերին և օտարվող սեփականության նկատմամբ պետական գրանցում ունեցող գույքային իրավունքներ ունեցող անձանց: »։ կրկնվում են՝ առաջարկում ենք նախագծի 2-րդ կետը հանել։ 
Հաշվի առնելով, որ  նախագծի փաթեթի վերաբերյալ ՀՀ տարածքային կառավարման և ենթակառուցվածքների նախարարության կողմից աշխատանքային կարգով տրամադրված առաջարկությունները ներառված են նախագծի լրամշակված փաթեթում, նախարարության իրավասությունների շրջանակում այլ առաջարկություններ չունենք։ 
Միաժամանակ տեղեկացնում ենք, որ նախագծի լրամշակված փաթեթը ներկայացրել ենք ՀՀ Արագածոտնի մարզպետի աշխատակազմի քննարկմանը և տրամադրում ենք վերջինիս դիրքորոշումը։
Առդիր` էլեկտրոնային նյութ:
ՀՀ Արագածոտնի մարզպետարան
«Հայաստանի Հանրապետության կառավարության 2024 թվականի հունվարի 4-ի N 28-Ն որոշման մեջ փոփոխություն կատարելու մասին» Կառավարության որոշման նախագծի լրամշակված փաթեթի վերաբերյալ առաջարկություններ չունենք։
	Ընդունվել է ի գիտություն։

	8. Երևանի քաղաքապետարան
	27.05.2024

	
	N 01/81972-24

	Ի պատասխան Ձեր՝ 2024 թվականի ապրիլի 25-ի թիվ 01/9.1.2/12518-2024 գրության՝ ներկայացված «Հայաստանի Հանրապետության կառավարության 2024 թվականի հունվարի 4-ի N 28-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
 Հաշվի առնելով Նախագծով նշված տարածքների նկատմամբ հանրության գերակա շահ ճանաչելու մասին Հայաստանի Հանրապետության կառավարության որոշման մեջ էական պայմանների փոփոխությունը և այն հանգամանքը, որ «Ակադեմիական քաղաք» հիմնադրամը, հանդիսանալով վերը նշված տարածքի ձեռքբերող, որոշումն ուժի մեջ մտնելու օրվան /ուժի մեջ է մտել 18.01.2024թ./ հաջորդող 7-օրյա ժամկետում որոշման ծանուցումն արդեն իսկ ուղարկել է օտարվող սեփականության սեփականատերերին և օտարվող սեփականության նկատմամբ պետական գրանցում ունեցող գույքային իրավունքներ ունեցող անձանց՝ հայտնում ենք, որ հետագա իրավական խնդիրներից խուսափելու նպատակով Երևանի քաղաքապետի 2024 թվականի մարտի 29-ի 01/54594-24 գրությամբ առաջարկվել էր քննարկման առարկա դարձնել Հայաստանի Հանրապետության կառավարության 2024 թվականի հունվարի 4-ի N 28-Ն որոշումն ուժը կորցրած ճանաչելու և հանրության գերակա շահ ճանաչելու մասին նոր Հայաստանի Հանրապետության կառավարության որոշման նախագիծ ներկայացնելու հարցը, ինչը սույն գրությամբ կրկին վերահաստատում ենք:
Միևնույն ժամանակ,
1. Հիմք ընդունելով «Նորմատիվ իրավական ակտերի մասին» օրենքի 11-րդ հոդվածի պահանջները՝ Նախագծի վավերապայմաններում անհրաժեշտ է նշել իրավական ակտի բնույթը:
2. Նախագծի 1-ին կետով առաջարկվում է Հայաստանի Հանրապետության կառավարության 2024 թվականի հունվարի 4-ի N 28-Ն որոշումը շարադրել նոր խմբագրությամբ՝ համաձայն հավելվածի:
Այս առումով հայտնում ենք, որ Նախագծով առաջարկվում է համաձայն հավելվածի նոր խմբագրությամբ շարադրել որոշումը, մինչդեռ Նախագծին կից ներկայացված հավելվածով  նոր խմբագրությամբ շարադրվող որոշման վավերապայմաններում նշվում է նոր խմբագրությամբ շարադրվող N 1 հավելվածի վավերապայմանները, ինչը վերանայման կարիք ունի:
Սույն դիտողության հաշվառմամբ անհրաժեշտ է վերանայել Նախագծին կից ներկայացված մնացած հավելվածների համարակալումները նույնպես՝ հաշվի առնելով այն հանգամանքը, որ Նախագծին կից ներկայացված հավելվածով նոր խմբագրությամբ շարադրվող որոշմամբ հաստատվում են NN 1, 2 և 3 հավելվածները:
3. «Հանրության գերակա շահերի ապահովման նպատակով սեփականության օտարման մասին» օրենքի 7-րդ հոդվածի 2-րդ մասի «ե» կետի համաձայն՝ հանրության գերակա շահ ճանաչելու մասին կառավարության որոշման մեջ նշվում են՝ տվյալ օտարման գործառույթների իրականացումը համակարգող, իսկ եթե ձեռքբերողը պետությունն է, ապա նաև սեփականության օտարման գործառույթների իրականացման համար պատասխանատու պետական մարմինը (այսուհետ՝ լիազոր մարմին).
Նույն մասում ամրագրված իրավակարգավորումների համաձայն՝ Հայաստանի Հանրապետության կառավարությունն իրավունք ունի սույն մասի «ե» կետով նախատեսված լիազոր մարմնի գործառույթը` Երևան քաղաքի վարչական տարածքում գտնվող օտարվող սեփականության մասով, որպես պատվիրակված լիազորություն պատվիրակելու Երևանի քաղաքապետին:
Այս առումով հաշվի առնելով վերոգրյալը՝ հայտնում ենք, որ Նախագծով նոր խմբագրությամբ շարադրվող որոշման 2-րդ կետի 3-րդ և 4-րդ ենթակետերն անհրաժեշտ է շարադրել հետևյալ խմբագրությամբ.
«3) Արագածոտնի մարզի Աշտարակ համայնքի Սասունիկ բնակավայրի վարչական տարածքում գտնվող օտարվող սեփականության մասով օտարման գործառույթների իրականացումը համակարգող և սեփականության օտարման գործառույթների իրականացման համար պատասխանատու պետական լիազոր մարմինը Արագածոտնի մարզպետն է. 
4) Երևան քաղաքի վարչական տարածքում գտնվող օտարվող սեփականության մասով օտարման գործառույթների իրականացումը համակարգող և սեփականության օտարման գործառույթների իրականացման համար պատասխանատու պետական լիազոր մարմնի գործառույթները պատվիրակվում է Երևանի քաղաքապետին:»:
4. Նոր խմբագրությամբ շարադրվող որոշման 2-րդ կետի 5-րդ ենթակետում «կազմման» բառերից հետո անհրաժեշտ է լրացնել «և սեփականության օտարման» բառերը:
5. Նոր խմբագրությամբ շարադրվող որոշման 2-րդ կետի 6-րդ ենթակետն անհրաժեշտ է հանել՝ հաշվի առնելով, որ 6-րդ ենթակետի գործողության արդյունքում նշված ժամկետը հաշվի է առնվելու հիմնական որոշման՝ այն է 2024 թվականի հունվարի 4-ի N 28-Ն որոշման ուժի մեջ մտնելու օրվանից, որի պարագայում ստացվում է, որ առաջարկվող ծանուցման ժամկետներն արդեն իսկ սպառված են:
Հաշվի առնելով վերոգրյալը՝ նոր խմբագրությամբ շարադրվող որոշման 2-րդ կետի 6-րդ ենթակետով առաջարկվող կարգավորումն անհրաժեշտ է նախատեսել միայն Նախագծի 2-րդ կետով՝ այն շարադրելով հետևյալ խմբագրությամբ. 
«2. Լիազորել Երևանի քաղաքապետին և Արագածոտնի մարզպետին՝ uույն որոշումն ուժի մեջ մտնելուն հաջորդող 7-oրյա ժամկետում որոշումը պատշաճ ձևով ուղարկել oտարվող uեփականության uեփականատերերին և oտարվող uեփականության նկատմամբ պետական գրանցում ունեցող գույքային իրավունքներ ունեցող անձանց»:
6. Նոր խմբագրությամբ շարադրվող որոշման 2-րդ կետի 7-րդ ենթակետում անհրաժեշտ է նշել, որ գրանցման աշխատանքներն իրականացվելու են ձեռքբերողի հաշվին:
7. Նոր խմբագրությամբ շարադրվող որոշման 2-րդ կետի 8-րդ ենթակետով նախատեսվում է, որ արձանագրության կազմման աշխատանքները ենթակա են իրականացման մինչև 2024 թվականի սեպտեմբերի 30-ը:
Այս առումով հայտնում ենք, որ Նախագծով արձանագրության կազմման աշխատանքները իրականացնելու համար անհրաժեշտ է իրատեսական ժամկետ սահմանել, հնարավորություն տալով Լիազոր մարմնին նշված աշխատանքներն իրականացնել որոշումը ուժի մեջ մտնելուց հետո հաշված 4 ամիս ժամկետում:     
8. Նոր խմբագրությամբ շարադրվող որոշման 3-րդ կետն անհրաժեշտ է հանել, իսկ Նախագծի 3-րդ կետում նշել, որ նույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:
9. Նախագծին կից ներկայացված հիմնավորման վերաբերյալ հայտնում ենք, որ Նախագծին կից ներկայացված հիմնավորման մեջ նշվել է, որ նախագծի ընդունման կապակցությամբ պետական կամ տեղական ինքնակառավարման մարմինների բյուջեներում եկամուտների և ծախսերի ավելացում կամ նվազեցում չի նախատեսվում, մինչդեռ «Հանրության գերակա շահերի ապահովման նպատակով սեփականության օտարման մասին» օրենքի 6-րդ հոդվածի 5-րդ մասի համաձայն հանրության գերակա շահերի ապահովման նպատակով սեփականությունն օտարելու գործընթացի ընթացքում առաջացած ծախսերը կատարվում են ձեռքբերողի հաշվին:  
10. Նախագծով առաջարկվող օտարվող սեփականության մասով տեղեկացնում ենք, որ ներկայումս քննարկման փուլում է գտնվում «Հարավկովկասյան երկաթուղի» ՓԲԸ-Ի զբաղեցրած հողամասի սահմանների ճշտման հարցը, որը գտնվում է քննարկվող հողամասի հարակից տարածքում, ինչի պարագայում հայտնում ենք, որ հողամասերի համադրման դեպքերը բացառելու համար հարցն անհրաժեշտ է քննարկել Երևանի քաղաքապետարանի աշխատակազմի ճարտարապետության և քաղաքաշինության վարչության հետ: 
Հայտնում ենք նաև, որ քննարկվող տարածքում՝ Երևան համայնքին փոխանցված տարբեր նպատակային և գործառնական նշանակության հողամասերում առկա են իրավաբանական և ֆիզիկական անձանց կողմից օգտագործվող հողամասեր, որոնք դեռևս չեն ստացել իրավունքի պետական գրանցում և որոնց վերաբերյալ որևէ տեղեկատվություն առկա չէ, քանի որ վերջիններս հանդիսանալով իրավատեր, դեռևս չեն նախաձեռնել հողամասերի սահմանները ճշտելու և իրավունքի պետական գրանցում իրականացնելու գործընթացը, որի վերաբերյալ նշված էր նաև նախկինում ներկայացված հավելվածում:
Տեղեկացնում ենք նաև, որ նշված տարածքում առկա է երկաթգիծ, հետևաբար անհրաժեշտ է հաշվի առնել «Երկաթուղային տրանսպորտի մասին» օրենքի 15.1-րդ հոդվածի 9-րդ մասում ամրագրված պահանջները, համաձայն որոնց` երկաթուղային գծի յուրաքանչյուր կողմում երկաթուղու պաշտպանական գոտու արտաքին սահմանագծի հեռավորությունը երկաթուղային գծի առանցքից սահմանվում է 50 մետրից ոչ պակաս:
Հայտնում ենք նաև, որ Նախագծով առաջարկվող օտարվող սեփականության մասով Երևանի քաղաքապետարանի աշխատակազմի իրավասու ստորաբաժանումների կողմից ներկայացվել են կարծիքներ, որոնց արդյունքում օտարվող սեփականության մասով առկա են քննարկման, պարզաբանման և հստակեցման ենթակա հարցեր:
Նկատի ունենալով վերոգրյալը՝ հայտնում ենք, որ Նախագծով առաջարկվող օտարվող սեփականությանն առնչվող հարցերը անհրաժեշտ է ևս մեկ անգամ քննարկել Երևանի քաղաքապետարանի աշխատակազմի իրավասու ստորաբաժանումների հետ:
Նախագծի վերաբերյալ վերջնական կարծիք կներկայացվի միայն հիշյալ հարցերի պարզաբանումից և հստակեցումից հետո:
	





Ընդունվել է։
Կատարվել է համապատասխան փոփոխություն:

















Ընդունվել է։
Կատարվել է համապատասխան լրացում։

Ընդունվել է։
Կատարվել է համապատասխան փոփոխություն։











Ընդունվել է։
Կատարվել է համապատասխան փոփոխություն, սակայն որն էլ հակասում է ՀՀ ՏԿԵՆ դիրքորոշմանը։






















Ընդունվել է։
Կատարվել է համապատասխան լրացում։

Ընդունվել է։
Կատարվել են համապատասխան փոփոխությունները։













Ընդունվել է։
Կատարվել է համապատասխան լրացում։

Ընդունվել է։
Կատարվել է համապատասխան փոփոխություն։







Ընդունվել է։
Կատարվել է համապատասխան փոփոխություն։

Չի ընդունվել է։
Նախատեսվում է համապատասխան վճարումներն իրականացնել ՀՀ 2024 թվականի պետական բյուջեի 1162 «Գիտական և գիտատեխնիկական հետազոտությունների» ծրագրի 32003 «Գիտական կենտրոնների վերանորոգում, «Ակադեմիական քաղաք» նախագծի իրականացման շրջանակներում առաջացած հրատապ ծախսերի ապահովում» միջոցառման շրջանակներում։
Ընդունվել են ի գիտություն։










	9. ՀՀ արդարադատության նախարարություն
	24.06.2024

	
	N /27.3/25003-2024

	1. «Հայաստանի Հանրապետության կառավարության 2024 թվականի հունվարի 4-ի N 28-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման լրամշակված նախագծի (այսուհետ՝ Նախագիծ) 2-րդ կետում «Լիազորել» բառն առաջարկում ենք փոխարինել «Առաջարկել» բառով:
2. Նախագծի 1-ին կետով նոր խմբագրությամբ շարադրվող Հայաստանի Հանրապետության կառավարության 2024 թվականի հունվարի 4-ի N 28-Ն որոշման (այսուհետ՝ Որոշում) նախաբանում հղում է կատարվում «Հանրության գերակա շահերի ապահովման նպատակով սեփականության օտարման մասին» օրենքի 4-րդ հոդվածին, որի 2-րդ մասը վերաբերում է նպատակներին: Նշվածը հաշվի առնելով՝ անհրաժեշտ է Նախագծի 1-ին կետով նոր խմբագրությամբ շարադրվող Որոշման նախաբանում հստակ նշել հիշյալ հոդվածի 2-րդ մասի այն կետը, որով սահմանված նպատակը հետապնդվում է  Նախագծով: 
3. Նախագծի 1-ին կետով նոր խմբագրությամբ շարադրվող Որոշման Հավելված N 1-ի և Հավելված N 2-ի վերնագրերում կիրառվում է «տարածքի» և «տարածքների» բառերը, իսկ Հավելված N 3-ի վերնագրում՝ «հատվածի» բառը:
Սույն դեպքում, հիմք ընդունելով «Նորմատիվ իրավական ակտերի մասին» օրենքի 15-րդ հոդվածի 2-րդ մասը, համաձայն որի՝ նորմատիվ իրավական ակտում միևնույն միտքն արտահայտելիս կիրառվում են միևնույն բառերը, տերմինները կամ բառակապակցությունները` որոշակի հերթականությամբ՝ անհրաժեշտ է Նախագծի 1-ին կետով նոր խմբագրությամբ շարադրվող Որոշման Հավելված N 1-ի, Հավելված N 2-ի և Հավելված N 3-ի վերնագրերում կիրառվող ձևակերպումները համապատասխանեցնել միմյանց:
	Չի ընդունվել։




Ընդունվել է:
Կատարվել է համապատասխան լրացում:







Ընդունվել է մասամբ:
Հավելված N 3-ի վերնագրում «հատվածի» բառը փոխարինվել է «տարածքների» բառով:












		10. ՀՀ վարչապետի աշխատակազմ 
	24.07.2024

	
	N 02/12.21/25435-2024

	Տարածքային զարգացման և շրջակա միջավայրի հարցերի վարչության
«Հայաստանի Հանրապետության կառավարության 2024 թվականի հունվարի 4-ի N 28-Ն որոշման մեջ փոփոխություն կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ առկա են հետևյալ նկատառումները.
1. Նախագծի 2-րդ կետով նախատեսվում է լիազորել Երևանի քաղաքապետին և Արագածոտնի մարզպետին՝ որոշումն ուժի մեջ մտնելուն հաջորդող 7-oրյա ժամկետում որոշումը պատշաճ ձևով ուղարկել oտարվող uեփականության uեփականատերերին և oտարվող uեփականության նկատմամբ պետական գրանցում ունեցող գույքային իրավունքներ ունեցող անձանց: Հաշվի առնելով, որ Նախագծով oտարվող uեփականության uեփականատերերի և oտարվող uեփականության նկատմամբ պետական գրանցում ունեցող գույքային իրավունքներ ունեցող անձանց փոփոխություն տեղի չի ունենում և ՀՀ կառավարության 2024 թվականի հունվարի 4-ի N 28-Ն որոշման 2-րդ կետի 5-րդ ենթակետի համաձայն՝ որոշումն ուժի մեջ մտնելու օրվան (որոշումն ուժի մեջ է մտել 18.01.2024թ.) հաջորդող 7-օրյա ժամկետում որոշումը պատշաճ ձևով արդեն իսկ պետք է ուղարկված լիներ օտարվող սեփականության սեփականատերերին և օտարվող սեփականության նկատմամբ պետական գրանցում ունեցող գույքային իրավունքներ ունեցող անձանց՝ առաջարկում ենք քննարկել ՀՀ կառավարության 2024 թվականի հունվարի 4-ի N 28-Ն որոշումն ուժը կորցրած ճանաչելու և հանրության գերակա շահ ճանաչելու մասին նոր ՀՀ կառավարության որոշման նախագիծ շրջանառելու նպատակահարմարության հարցը:
2. Նախագծի փաթեթից բացակայում է հանրային քննարկման տեղեկանքը:
Այս առումով հայտնում ենք, որ անհրաժեշտ է նկատի ունենալ ՀՀ կառավարության 2018 թվականի հոկտեմբերի 10-ի «Հանրային քննարկումների կազմակերպման և անցկացման կարգը սահմանելու և Հայաստանի Հանրապետության կառավարության 2010 թվականի մարտի 25-ի N 296-Ն որոշումն ուժը կորցրած ճանաչելու մասին» N 1146-Ն որոշմամբ հաստատված կարգի 3-րդ կետի պահանջները, ինչպես նաև Նախագծի բնույթը:
3. Նախագծի հավելվածի 2-րդ կետի 5-րդ ենթակետում սեփականության օտարման գործառույթների իրականացման մասով դրույթի բովանդակությունը կրկնում է Նախագծի հավելվածի 2-րդ կետի 3-րդ և 4-րդ ենթակետերում առկա դրույթների բովանդակությունը:
Նույնաբովանդակ դրույթներից խուսափելու նպատակով՝ առաջարկում ենք քննարկել վերոնշյալ ենթակետերի վերանայման հարցը:



4. Լրացուցիչ հստակեցման անհրաժեշտություն ունի հանրության գերակա շահ ճանաչվող տարածքների ցանկի աղյուսակի փոփոխությունը՝ Նախագծի աղյուսակում չնախատեսելով գործող որոշմամբ սահմանված «Իրավունքի տեսակը», «Անունը, ազգանունը, հայրանունը (իրավաբանական անձի դեպքում՝ անվանումը և կազմակերպաիրավական ձևը)» սյունակները:











5. Հաշվի առնելով այն հանգամանքը, որ հանրության գերակա շահ ճանաչվող տարածքում առկա են հատուկ պահպանվող տարածքների հողեր՝ առաջարկում ենք Նախագիծը համաձայնեցնել նաև Առողջապահության և Շրջակա միջավայրի նախարարությունների հետ:
	




Ընդունվել է:
Նախագիծը վերանայվել է:
















Չի ընդունվել:
Հաշվի առնելով, որ նոր նախագծով բովանդակային փոփոխություններ նախատեսված չեն:





Չի ընդունվել:
Հաշվի առնելով, որ նախագծով հանրության գերակա շահ ճանաչված տարածքների և այդ տարածքներում առկա սեփականության օբյեկտների նկարագրության արձանագրության կազմման գործառույթները տարբերվում են նախագծի հավելվածի 2-րդ կետի 3-րդ և 4-րդ ենթակետերում առկա դրույթների բովանդակությունից, նպատակահարմար է տվյալ գործառույթները սահմանել առանձին ենթակետերով:
Չի ընդունվել:
Համապատասխան հավելվածը խմբագրվել է Երևանի քաղաքապետարանի հետ, որը համապատասխանում է  «Հանրության գերակա շահերի ապահովման նպատակով սեփականության օտարման մասին»  օրենքով սահմանված պահանջներին`
«Հոդված 7. Հանրության գերակա շահ ճանաչելու մասին կառավարության որոշումը
…
2. Հանրության գերակա շահ ճանաչելու մասին կառավարության որոշման մեջ նշվում են՝
...
գ) օտարման ենթակա սեփականության իրավունքի օբյեկտները (հասցեները կամ գտնվելու վայրը կամ այլ տվյալներ, որոնցով տվյալ սեփականությունը տարբերվում է այլ սեփականությունից)»: 
Ընդունվել է :
Նախագիծն ուղարկվել է համաձայնեցման ՀՀ առողջապահության և ՀՀ շրջակա միջավայրի նախարարություններ:

		11. ՀՀ առողջապահության նախարարություն 
	02.08.2024

	
	N ԱԱ/04/22796-2024

	«Երևան քաղաքի և Հայաստանի Հանրապետության Արագածոտնի մարզի Աշտարակ համայնքի Սասունիկ բնակավայրի վարչական սահմաններում գտնվող որոշ տարածքների նկատմամբ հանրության գերակա շահ ճանաչելու և Հայաստանի Հանրապետության կառավարության 2024 թվականի հունվարի 4-ի N 28-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի փաթեթի վերաբերյալ, հայտնում եմ, որ վերջինիս առնչությամբ դիտողություններ և առաջարկություններ չկան:
	Ընդունվել է ի գիտություն:

		12. ՀՀ շրջակա միջավայրի նախարարություն 
	02.08.2024

	
	N 1/02.5/8610-2024

	Հայտնում եմ, որ շրջակա միջավայրի նախարարությունը «Երևան քաղաքի և Արագածոտնի մարզի Աշտարակ համայնքի Սասունիկ բնակավայրի վարչական սահմաններում գտնվող որոշ տարածքների նկատմամբ հանրության գերակա շահ ճանաչելու և Կառավարության 2024 թվականի հունվարի 4-ի N28-Ն որոշումն ուժը կորցրած ճանաչելու մասին» Կառավարության որոշման նախագծի վերաբերյալ առարկություններ չունի։ 
Համաձայն https://maparmenia.am/ հարթակի և Հայաստանի անշարժ գույքի տեղեկատվական համակարգի տեքստային բազայի (ARPIS)՝ հանրության գերակա շահ ճանաչվող տարածքում առկա հատուկ պահպանվող տարածքների հողերը բնապահպանական հողեր չեն, այլ պատմական և մշակութային գործառնական նշանակության, ինչպես նաև բնակավայրերի հողեր են:
	Ընդունվել է ի գիտություն:

